ԱՄՓՈՓԱԹԵՐԹ
    «Ատոմային էներգիայի անվտանգության տեսակետից կարևոր  օբյեկտների շրջակա միջավայրի վրա ազդեցության գնահատման և   փորձաքննության գործընթացում դիտարկման ենթակա բնութագրերը հաստատելու մասին» ՀՀ կառավարության որոշման նախագծի
       
	1. ՀՀ վարչապետի աշխատաազմի տարածքային զարգացման և շրջակա միջավայրի հարցերի վարչություն

	Խմբագրման կարիք ունի Նախագծի հավելվածի (այսուհետ՝ Հավելված) 2-րդ կետի 3-րդ ենթակետում ներկայացված «ատոմային էներգիայի օգտագործման բնագավառը կարգավորող մարմին» հասկացությունը՝ հաշվի առնելով վերջինիս հետագա կիրառման բացակայության հանգամանքը:
	Ընդունվել է․
Կատարվել է համապատասխան փոփոխություն

	Լրացուցիչ հստակեցման կարիք ունի Հավելվածի 4-րդ և 5-րդ կետերով ներկայացված կարգավորումները, քանի որ վերջիններիս բովանդակություններից պարզ չէ, թե արդյո՞ք առաջարկվող կարգավորումներին համապատասխան՝ շրջակա միջավայրի վրա ազդեցության գնահատում պետք է իրականացվի նույն գործունեության տարբեր փուլերի համար, այն է՝ հրապարակի ընտրության, կառուցման և շահագործման փուլերից յուրաքանչյուրի համար առանձին, թե՝ ոչ: Առաջարկում ենք նշյալ կարգավորումները համապատասխանեցնել «Շրջակա միջավայրի վրա ազդեցության գնահատման և փորձաքննության մասին» 2023 թվականի մայիսի 3-ի ՀՕ-150-Ն օրենքի (այսուհետ՝ Օրենք) դրույթներին:
	Ընդունվել է․
Հավելվածի 4-րդ․ 5-րդ և 6-րդ կետերը միավորվել են մեկ կետում և խմբագրվել են, համապատասխանեցնելով «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 12-րդ հոդվածի դրույթներին:

	Պարզաբանման կարիք ունի, թե ի՞նչ ընթացակարգով է սահմանված և/կամ իրականացվելու Հավելվածի 6-րդ կետով ներկայացված, և շահագործվող օբյեկտի դեպքում, կենսացիկլի տարբեր փուլերի համար առաջարկվող շրջակա միջավայրի վրա ճառագայթային ազդեցության գնահատման մասին է խոսքը՝ հաշվի առնելով Օրենքի 13-րդ հոդվածի 1-ին մասով սահմանված դրույթը:
	Ընդունվել է․
Հավելվածի նախկին  խմբագրությամբ 6-րդ կետը նախագծից հանվել է․

	Անհրաժեշտ է հստակեցնել թե ի՞նչ ընթացակարգով և/կամ ի՞նչ չափորոշիչների հիման վրա իրականացվող փորձաքննության մասին է խոսքը Հավելվածի 7-րդ կետում
	Ընդունվել է․
Հավելվածի 7-րդ կետում (նոր խմբագրու-թյամբ՝ 5-րդ կետ) նախատեսված փորձաքննությունն իրականացվելու է ՀՀ կառավարության 2005 թվականի  մարտի 24-ի N 345-Ն և 2001 թվականի հուլիսի  12-ի N 640 որոշումների դրույթներին համապատասխան։ 

	Պարզաբանման, հստակեցման և/կամ խմբագրման կարիք ունի Հավելվածի 8-րդ կետով առաջարկվող կարգավորումը, քանի որ վերջինիս բովանդակությունից հասկանալի չէ, թէ ի՞նչ «ատոմային էներգիայի օգտագործման օբյեկտների նախագծերի և այլ փաստաթղթերի փորձաքննության իրականացման լիցենզիա ունեցող անձի» մասին է խոսքը՝ հաշվի առնելով, որ գործընթացը վերաբերում է շրջակա միջավայրի վրա ազդեցության գնահատմանը և փորձաքննությանը: Նշյալ կարգավորումն անհրաժեշտ է համապատասխանեցնել Օրենքի 31-րդ հոդվածին: 



	Ընդունվել է ․
Հավելվածի 8-րդ կետը (նոր խմբագրությամբ՝ 6-րդ կետ) համապատասխանեցվել է օրենքի 31-րդ հոդվածին, և վերախմբագրվել է ՀՀ շրջակա միջավայրի նախարարության 06․02․2024թ․ տրված առաջարկության հիման վրա։

	2․ ՀՀ շրջակա միջավայրի նախարարություն
	06․02․2024թ․

	
	№  1/04.7/1366


	Նախագծի հավելվածի 6-րդ կետն առաջարկում եմ շարադրել հետևյալ խմբագրությամբ.
«6. Օրենքի 12-րդ հոդվածի 3-րդ մասի 1-ին կետի «ա»-ից «ը» պարբերություններով սահմանված նախատեսվող գործունեության տեսակների  նախագծային փաստաթղթերի և շրջակա միջավայրի վրա ազդեցության գնահատման հաշվետվության փորձաքննությունն իրականացնում  է  օրենքի 4-րդ հոդվածի 1-ին մասի 13-րդ կետով սահմանված լիազոր մարմինը՝ որպես փորձագետ փորձաքննության գործընթացում ներգրավելով ատոմային էներգիայի օգտագործման օբյեկտների նախագծերի և այլ փաստաթղթերի փորձաքննության լիցենզիա ունեցող անձի։»։ 
	
	Ընդունվել է.
 Կատարվել է համապատասխան փոփոխություն

